
Painéal chun poist freagrachta ghníomhacha a líonadh i bPobalscoileanna, i 
Scoileanna Cuimsitheacha agus i Meánscoileanna Deonacha de réir an 
chomhaontaithe idir an Roinn agus na Comhlachtaí Bainistíochta Iar-bhunscoile 
agus na Ceardchumainn Múinteoirí dar dáta an 7 Bealtaine 2025 

 

1. Féadfar painéal a bhunú óna líonfar poist freagrachta ghníomhacha a 
d’fhéadfadh teacht chun cinn san aon scoilbhliain amháin.  D’fhéadfadh post 
freagrachta gníomhach teacht chun cinn mar gheall ar shealbhóir poist buan nó 
sealbhóir poist gníomhach atá ann cheana a bheith as láthair.   
 

2. Maidir le painéal: 
i. Féadfar é a bhunú as comórtas le haghaidh post freagrachta buan nó le 

haghaidh post freagrachta gníomhach.   
ii. Ní fhéadfar é a úsáid ach amháin chun líonadh a dhéanamh ar phoist 

freagrachta ghníomhacha a thagann chun cinn ar leibhéal atá 
comhionann le leibhéal an phoist atá á fhógairt, bíodh sé sin ar leibhéal 
AP1 nó ar leibhéal AP2.  

iii. Ní fhéadfar é a bhunú ach amháin i gcás nach mbeidh aon phainéal ann 
cheana féin ar leibhéal atá comhionann le leibhéal an phoist freagrachta, 
bíodh sé sin ar leibhéal AP1 nó ar leibhéal AP2.   

iv. Ní fhéadfar é a úsáid chun líonadh a dhéanamh ar aon fholúntais bhuana a 
d’fhéadfadh teacht chun cinn sa scoilbhliain.  

v. Tiocfaidh sé chun deiridh ag deireadh na scoilbhliana ina mbunaítear an 
painéal. 

 
3. Ní fhéadfar painéal a bhunú ach amháin i gcás go sonrófar san fhógra don 

chomórtas go bhféadfar painéal a bhunú óna bhféadfar poist ghníomhacha atá ar 
leibhéal atá comhionann le leibhéal an phoist atá á fhógairt a líonadh sa 
scoilbhliain.   
 

4. I gcás go bhforálfar leis an bhfógra go bhféadfar painéal a bhunú tar éis 
comórtais, déanfaidh an Bord Agallaimh, tar éis dó agallamh a chur ar na 
hiarrthóirí uile, na hiarrthóirí a rangú in ord fiúntais de réir na marcanna a 
baineadh amach ag an agallamh.   Ainmneoidh an Bord Agallaimh an t-
iarrthóir/na hiarrthóirí is airde rangú le haghaidh ceapachán chuig an bpost/na 
poist atá á fhógairt/á bhfógairt.  A luaithe a dheimhnítear ceapachán an iarrthóra 
mholta/na n-iarrthóirí molta, tar éis dheireadh an phróisis achomhairc, i gcás 
gurb infheidhme, bunófar painéal ó na hiarrthóirí atá fágtha, agus é bunaithe go 
docht ar rangú an oird fiúntais ón mBord Agallaimh.   Cuirfear na hiarrthóirí ar an 
eolas ansin faoina n-áit ar an bpainéal. 
 

5. Nuair a thagann post gníomhach chun cinn sa scoilbhliain, tairgfear é ar an gcéad 
dul síos don mhúinteoir ag a bhfuil an rangú is airde ar an bpainéal ábhartha faoi 



láthair.  Mura nglacann an múinteoir leis an bpost gníomhach, aistreofar an 
múinteoir sin go bun an phainéil sin agus tairgfear an post don mhúinteoir atá 
rangaithe sa chéad áit eile ar an bpainéal.  I gcás go dtiocfaidh níos mó ná post 
gníomhach amháin ar an aon leibhéal amháin chun cinn ar an aon dáta amháin, 
tairgfear rogha idir na poist ghníomhacha don mhúinteoir is airde rangú.   
 

6. I gcás go gceapfar múinteoir chuig post gníomhach ón bpainéal, bainfear ainm an 
mhúinteora den phainéal ar feadh thréimhse an phoist ghníomhaigh.  Sealbhóidh 
an múinteoir an post ar bhonn gníomhach go dtí go dtiocfaidh deireadh leis an 
bpost gníomhach, bíodh sé toisc gur fhill an sealbhóir poist ar tháinig sé/sí ina 
(h)ionad ar an obair, toisc gur éirigh an sealbhóir poist sin as nó toisc go 
ndeachaigh an sealbhóir poist sin ar scor, cibé tráth a tharlaíonn sé sin, is cuma 
cé acu a tharlaíonn sé sin san aon scoilbhliain amháin nó i scoilbhliain ina 
dhiaidh sin.    
 

7. Nuair a thagann deireadh leis an bpost gníomhach, cuirfear ainm an mhúinteora 
ag bun an phainéil iomchuí ar choinníoll go dtarlaíonn sé sin sa scoilbhliain 
chéanna inar bunaíodh an painéal.   
 

8. Tiocfaidh na painéil uile chun deiridh ar lá deiridh na scoilbhliana.   

 

Painéal chun poist freagrachta ghníomhacha i mBord Oideachais agus Oiliúna a 
líonadh 

9. San earnáil Bord Oideachais agus Oiliúna, reáchtáiltear comórtas chun 
ceapacháin bhuana fholmha agus ceapacháin ghníomhacha fholmha a líonadh. 
Féadfaidh scoileanna comórtas aonair a reáchtáil i gcás go mbeifear ag earcú le 
haghaidh níos mó ná post amháin ar an aon leibhéal amháin ag an aon am 
amháin trí fhógra aonair, foirm iarratais aonair agus agallamh roghnúcháin aonair 
a úsáid. Ba cheart comórtais earcaíochta ar leithligh a reáchtáil le haghaidh 
folúntais atá ar leibhéil dhifriúla. 
 

10. Déanann an lároifig riaracháin sa Bhord Oideachais agus Oiliúna na comórtais a 
láimhseáil thar ceann an Phríomhfheidhmeannaigh a bhfuil freagracht 
fheidhmeach air/uirthi as cúrsaí lena mbaineann ardú céime.  
 

11. Má tá post buan folamh ag an scoil, féadfaidh an bord roghnúcháin painéal a 
bhunú chun líonadh a dhéanamh ar fholúntais gan choinne le haghaidh gníomhú 
suas a d’fhéadfadh teacht chun cinn sa bhliain acadúil chéanna ina gcruthaítear 
an painéal. Fógrófar san fhógra go bhféadfaí folúntais gan choinne le haghaidh 
gníomhú suas a líonadh ón bpainéal sin. Líonfar an chéad phost eile le haghaidh 
gníomhú suas de réir ord fiúntais ón bpainéal sin. Tiocfaidh deireadh leis an 
ngníomhú suas a luaithe a fhilleann an sealbhóir poist bunaidh ar an obair nó a 



théann sé/sí ar scor nó a éiríonn sé/sí as nó a fhaigheann sé/sí bás. Ní eascraíonn 
aon cheart uathoibríoch chun post buan a fháil de bhua post gníomhaithe suas a 
shealbhú. Ní mór gach folúntas buan a líonadh de réir an chiorcláin earcaíochta 
iomchuí. 

 


